
 ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ


	Հիմք ընդունելով Հայաստանի Հանրապետության կառավարության 2011 թվականի փետրվարի 10-ի N 168-Ն որոշման 1-ին կետով հաստատված կարգի 3-րդ կետը, Հայաստանի Հանրապետության կառավարությունը որոշում է՝
1. Սահմանել, որ 
1) DVB-T2 ստանդարտի թվային հեռուստատեսային ազդանշանների ընդունիչ սարքերի ձեռքբերման նպատակով գնման գործընթացը իրականացվում է «Գնումների մասին »   Հայաստանի Հանրապետության օրենքի (այսուհետև՝ Օրենք) 20-րդ հոդվածի 3-րդ մասի 2-րդ կետի հիման վրա՝ արտակարգ կամ անկանխատեսելի այլ իրավիճակի առաջացման հիմքով հայտարարությունը նախապես հրապարակելու միջոցով բանակցային ընթացակարգով:
2) գնման գործընթացի հրավերով և գնման հայտով մասնակիցների նկատմամբ սահմանվում են հետևյալ պահանջները՝
ա)   Օրենքի 5-րդ հոդվածի 3-րդ մասի 2-րդ կետով նախատեսված որակավորման չափանիշի պահանջներին համապատասխանության մասով մասնակիցների նկատմամբ չեն կիրառվում  Հայաստանի Հանրապետության կառավարության 2011 թվականի փետրվարի 10-ի N 168-Ն  որոշման 1-ին կետով հաստատված կարգով սահմանված պահանջները,
բ)   մասնակիցները Օրենքի 5-րդ հոդվածի 3-րդ մասի 2-րդ կետով նախատեսված որակավորման չափանիշի պահանջներին իրենց տվյալների համապատասխանությունը գնահատելու համար ներկայացնում են միայն գրավոր հայտարարություն պայմանագրի կատարման համար անհրաժեշտ  մասնագիտական փորձառության առկայության մասին:
1. Սույն  որոշումն ուժի մեջ է մտնում պաշտոնական  հրապարակմանը հաջորդող օրվանից:















ՏԵՂԵԿԱՆՔ - ՀԻՄՆԱՎՈՐՈՒՄ
Հայաստանի Հանրապետության կառավարության <<Գնման գործընթաց կազմակերպելու մասին>>  որոշման   նախագծի ընդունման մասին


	ՀՀ տրանսպորտի և կապի նախարարության կողմից հայտարարված DVB-T2 ստանդարտի թվային հեռուստատեսային ազդանշանների ընդունիչ սարքերի ձեռքբերման գնման գործընթացը  չկայացած է հայտարարվել «Գնումների մասին» Հայաստանի Հանրապետության օրենքի 35-րդ  հոդվածի  1-ին  մասի 1-ին կետի համաձայն՝ ներկայացված հայտերից ոչ մեկը չի համապատասխանել հրավերի պայմաններին:   Մասնակիցները «Մասնագիտական փորձառություն» չափանիշի մասով չեն ապահովվել հայտը ներկայացնելու տարվա և դրան նախորդող երեք տարվա ընթացքում պատշաճ ձևով իրականացրած համանման (նմանատիպ) պայմանագրի ծավալները, քանի որ Հայաստանի Հանրապետությունում նմանատիպ  սարքավորումների ներմուծում և վաճառք մեծ ծավալներով չի իրականացվել, որի պատճառով հայտերը մերժվել են:	
Գնման նկատմամբ հետաքրքրություն չեն ցուցաբերել նաև ոչ ռեզիդենտ մասնակիցներ: «Հայաստանի հեռուստատեսային և ռադիոհաղորդիչ ցանց» ՓԲԸ-ի կողմից թվով 15 երկրների առևտրա-արդյունաբերական  պալատներին  ուղղված  գրությունները ևս մնացել են անպատասխան: 
Որոշման նախագծով նախատեսվում  է Օրենքի 5-րդ հոդվածի 3-րդ մասի 2-րդ կետով  սահմանված «Մասնագիտական փորձառություն» որակավորման չափանիշի պահանջներին համապատասխանության մասով մասնակիցների նկատմամբ չկիրառել ՀՀ 2011 թվականի փետրվարի 10-ի N 168-Ն  որոշմամբ հաստատված կարգի պահանջները, քանի որ գնման առարկայի առանձնահատկությամբ պայմանավորված Հայաստանի Հանրապետությունում նմանատիպ սարքավորումների ներմուծում և վաճառք չի իրականացվել այնպիսի ծավալներով, որ հնարավոր լինի բավարարել գնման պահանջին համապատասխան սահմանված «Մասնագիտական փորձառություն» չափորոշիչի պահանջները: 
Մասնակիցները Օրենքի 5-րդ հոդվածի 3-րդ մասի 2-րդ կետով նախատեսված որակավորման չափանիշի պահանջներին իրենց տվյալների համապատասխանությունը գնահատելու համար ներկայացնում են միայն գրավոր հայտարարություն պայմանագրի կատարման համար անհրաժեշտ  մասնագիտական փորձառության առկայության մասին:
Որոշման նախագծի ընդունմամբ հնարավոր կլինի ապահովել ընթացակարգի կայացումը և ՀՀ տարածքում թվային հեռուստատեսային հեռարձակման համակարգի ներդրման ծրագրի ժամանակին իրականացումը, ինչպես նաև կխթանի ռեզիդենտ տնտեսվարողների կողմից նմանատիպ ապրանքների շուկայում ընդգրկմանը:



Տ Ե Ղ Ե Կ Ա Ն Ք
Հայաստանի Հանրապետության կառավարության «Գնման գործընթաց կազմակերպելու մասին»   նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին

Հայաստանի Հանրապետության կառավարության «Գնման գործընթաց կազմակերպելու մասին» որոշման նախագծի ընդունումը  այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում: 


      Ց Ա Ն Կ
Հայաստանի Հանրապետության կառավարության «Գնման գործընթաց կազմակերպելու մասին»  որոշման նախագծի հեղինակների

Հայաստանի Հանրապետության կառավարության «Գնման գործընթաց կազմակերպելու մասին»   որոշման նախագիծը մշակվել է Հայաստանի Հանրապետության տրանսպորտի և կապի նախարարության աշխատակազմի  իրավաբանական վարչության և  «Տրանսպորտի  ԾԻԳ» ՊՀ-ի կողմից:


Տ Ե Ղ Ե Կ Ա Ն Ք
Հայաստանի Հանրապետության կառավարության «Գնման գործընթաց կազմակերպելու մասին»  որոշման նախագծի ընդունման կապակցությամբ պետական բյուջեում ծախսերի  և եկամուտների ավելացման կամ նվազեցման մասին

Հայաստանի Հանրապետության կառավարության «Գնման գործընթաց կազմակերպելու մասին»   որոշման նախագծի ընդունումը Հայաստանի Հանրապետության 2015 թվականի պետական բյուջեի եկամուտներում և ծախսերում էական ավելացում կամ նվազեցում չի առաջացնում:


Ց Ա Ն Կ
իրավական ակտերի, որոնց հիման վրա կամ որոնցից օգտվելով մշակվել է Հայաստանի Հանրապետության կառավարության «Գնման գործընթաց կազմակերպելու մասին»  որոշման նախագիծը

Հայաստանի Հանրապետության կառավարության «Գնման գործընթաց կազմակերպելու մասին» որոշման նախագիծը մշակվել է «Իրավական ակտերի մասին» ՀՀ օրենքի պահանջներին համապատասխան: 


ԱՄՓՈՓԱԹԵՐԹ
«Գնման գործընթաց կազմակերպելու մասին»  ՀՀ կառավարության որոշման նախագծի վերաբերյալ Հայաստանի Հանրապետության շահագրգիռ պետական կառավարման մարմինների և կազմակերպությունների առարկությունների և առաջարկությունների վերաբերյալ

	ՀՀ
	Առարկության,
առաջարկության հեղինակը 
	Առարկության, առաջարկության բովանդակությունը
	Եզրակա-ցություն
	Կատարված փոփոխությունները

	1
	2
	3
	4
	5

	1.
	ՀՀ ֆինանսների նախարարի N 01/73-1/15403-15, 2015-06-15
	Նախագծի 1-ին կետի 2-րդ ենթակետի <<ա>> պարբերությամբ նախատեսված է մասնակիցների նկատմամբ չկիրառել <<Գնումների մասին>> ՀՀ օրենքի /այսուհետ` Օրենք/ 5-րդ հոդվածի 3-րդ մասի 1-ին կետի մասով սահմանված պահանջները, այն դեպքում, երբ ՀՀ կառավարության 10/02/2011թ. թիվ 168-Ն որոշմամբ /ՀՀ կառավարության 30/01/2015թ. թիվ 105-Ն որոշման խմբագրությամբ/ հաստատված կարգով Օրենքի 20-րդ հոդվածի 3-րդ մասի 2-րդկետի հիման վրա` գնումների հայտարարությունը նախապես հրապարակելու միջոցով բանակցային ընթացակարգի կիրառման դեպքում այդ պահանջը չի կիրառվում: Նշվածով պայմանավորված` առաջարկում ենք նախագծից հանել հիշյալ բացառությունը:
	Ընդունվել է
	Նախագծում կատարվել է համապատասխան փոփոխություն

	
	
	2. Անհրաժեշտ հիմնավորումների բացակայությամբ պայմանավորված` առաջարկում ենք Նախագծից հանել 1-ին  կետի 2-րդ ենթակետի <<գ>> պարբերությունը:

	Ընդունվել է
	Նախագծում կատարվել է համապատասխան փոփոխություն

	2.
	ՀՀ արդարադատության նախարար N 01/14/7849-15, 2015-06-30
	1/ Նախագծի նախաբանում, ինչպես նաև 1-ին կետի 2-րդ ենթակետի «ա» պարբերության մեջ անհրաժեշտ է նշել Հայաստանի Հանրապետության կառավարության 2011 թվականի փետրվարի 10-ի N 168-Ն որոշման կրճատ անվանումը` համաձայն «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջների
	Ընդունվել է
	Նախագծում կատարվել է համապատասխան փոփոխություն

	
	
	2/ Նախագծի 1-ին կետի 2-րդ ենթակետի «ա» պարբերության մեջ «2011» թվից առաջ անհրաժեշտ է լրացնել «կառավարության» բառը` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի դրույթները:

	Ընդունվել է
	Նախագծում կատարվել է համապատասխան փոփոխություն



